
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՐՏԻ 24-Ի N 346-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ



«Լիցենզավորման մասին» Հայաստանի Հանրապետության օրենքի 28-րդ հոդվածին համապատասխան Հայաստանի Հանրապետության կառավարությունը որոշում է.



 1. Հայաստանի Հանրապետության կառավարության 2005 թվականի մարտի 24-ի «Հայաստանի Հանրապետություն միջուկային նյութերի ներմուծման կամ Հայաստանի Հանրապետությունից դրանց արտահանման լիցենզավորման կարգը, լիցենզիայի և հայտի ձևերը հաստատելու մասին» N 346-Ն որոշման մեջ կատարել հետևյալ  լրացումները և փոփոխությունը` 



1) որոշման N 1 հավելվածի 7-րդ կետի ա) ենթակետը   «տեղեկատվություն,» բառից հետո լրացնել «պետական գրանցման համարը,» բառերով. 


2) որոշման N 1 հավելվածի 7-րդ կետի բ) ենթակետը շարադրել հետևյալ խմբագրությամբ.




«բ) անհատ ձեռնարկատիրոջ կամ ֆիզիկական անձի համար` անունը, հայրանունը, ազգանունը, բնակության և գործունեության իրականացման վայրերը, հարկ վճարողի հաշվառման համարը կամ սոցիալական քարտի համարը, հայտատուի պետական հաշվառման համարը, միջուկային նյութերի անվանումները, քանակը, տեսակը, ֆիզիկական ձևը և քիմիական բաղադրությունը, փաթեթավորումը, տրանսպորտային միջոցը, ներմուծման կամ արտահանման նպատակը, ներմուծման դեպքում` առաքողի անվանումը, գտնվելու, ինչպես նաև հետագա օգտագործման վայրերը, արտահանման դեպքում` ստացողի անվանումը, գտնվելու,  ինչպես նաև հետագա օգտագործման վայրերը, ստացման կամ առաքման նախատեսվող ժամկետները, տրանսպորտային միջոցը:»
3) որոշման N 2 և N 3 հավելվածների ձևերում «անհատ ձեռնարկատիրոջ» բառերից հետո լրացնել «կամ ֆիզիկական անձի» բառերով:


2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2005 թվականի մարտի24-ի 346-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

	Իրավական ակտի հիմնավորումը

	1.
	Անհրաժեշտությունը

«Լիցենզավորման մասին» ՀՀ օրենքում փոփոխություններ և լրացումներ կատարելու մասին, ՀՀ օրենքի կիրարկումն ապահովելու  նպատակով անհրաժեշտություն է առաջացել  ՀՀ կառավարության 2005 թվականի մարտի 24-ի «Հայաստանի Հանրապետություն միջուկային նյութերի ներմուծման կամ Հայաստանի Հանրապետությունից դրանց արտահանման լիցենզավորման կարգը, լիցենզիայի և հայտի ձևերը հաստատելու մասին»  N 346-Ն որոշման մեջ կատարել  լրացում  և փոփոխություն:


	2.
	Ընթացիկ իրավիճակը և խնդիրները

Լիցենզիա ստանալու համար  ներկայումս հայտատուն ներկայացնում է լրացուցիչ տեղեկատվությունը:


	3.
	Տվյալ բնագավառում իրականացվող քաղաքականությունը 

Պարզեցնել լիցենզիաների ստացման գործընթացը:

	4.
	Կարգավորման նպատակը և բնույթը 

«Հայաստանի Հանրապետության կառավարության 2005 թվականի մարտի 24-ի N 346-Ն որոշման մեջ   լրացում և փոփոխություն կատարելու մասին»   ՀՀ կառավարության որոշման նախագծի նպատակն է պարզեցնել ՀՀ միջուկային նյութերի ներմուծման կամ ՀՀ - ից դրանց արտահանման լիցենզիաների ստացման կարգը:

	5.
	Նախագծի մշակման գործընթացում ներգրավված ինստիտուտները և  անձինք 

ՀՀ էներգետիկայի և բնական պաշարների նախարարության աշխատակազմ:

	6.
	Ակնկալվող արդյունքը  

«Հայաստանի Հանրապետության կառավարության 2005 թվականի մարտի 24-ի N 346-Ն որոշման մեջ   լրացում և և փոփոխություն կատարելու մասին»  ՀՀ կառավարության որոշման նախագծի ընդունումը կպարզեցնի լիցենզիայի ստացման գործընթացը:

	7.
	Այլ տեղեկություններ (եթե այդպիսիք առկա են) - 


ՏԵՂԵԿԱՆՔ
«Հայաստանի Հանրապետության կառավարության 2005 թվականի մարտի24-ի 346-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին

  «Հայաստանի Հանրապետության կառավարության 2005 թվականի մարտի 24-ի 346-Ն որոշման մեջ լրացումներ և և փոփոխություն կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
«Հայաստանի Հանրապետության կառավարության 2005 թվականի մարտի24-ի 346-Ն որոշման մեջ լրացումներ և և փոփոխություն կատարելու մասին» ՀՀ կառավարության որոշման նախագծի ընդունման դեպքում պետական բյուջեի եկամուտների ավելացման կամ նվազեցման մասին 


  «Հայաստանի Հանրապետության կառավարության 2005 թվականի մարտի24-ի 346-Ն որոշման մեջ լրացումներ և և փոփոխություն կատարելու մասին» ՀՀ կառավարության որոշման նախագծի ընդունման դեպքում ՀՀ պետական բյուջեի եկամուտների մասով ավելացում կամ  նվազեցում չի առաջանա:

ԱՄՓՈՓ   ՏԵՂԵԿԱՆՔ
Հայաստանի Հանրապետության կառավարության 2005 թվականի մարտի24-ի 346-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
	N
	Պետական մարմին 
	Դիտողություններ և առաջարկություններ 
	ՀՀ էներգետիկայի և բնական պաշարների նախարարության վերաբերմունքը

	1.

2.

3.
4.

5.

6. 
	ՀՀ ֆինանսների նախարարու թյուն
ՀՀ էկոնոմիկայի
նախարարու թյուն
ՀՀ առողջապահու
թյան նախարարու թյուն
ՀՀ բնապահպանության նախարարու թյուն

ՀՀ աշխատանքի և սոցիալական հարցերի նախարարու թյուն
ՀՀ արդարադարության

նախարարություն
	Դիտողություններ և 
առաջարկություններ չունի 
Դիտողություններ և 
առաջարկություններ չունի:

Դիտողություններ և 
առաջարկություններ չունի:

Դիտողություններ և 
առաջարկություններ չունի:

Դիտողություններ և 
առաջարկություններ չունի:
 Նախագծի «Հայաստանի Հանրա-պետության կառավարությունը որոշում է» բառերից հետո սկսվող նախադասությունն անհրաժեշտ է համարակալել, ինչպես նաև վերանայել կետերի համարա-կալումը՝ հիմք ընդունելով «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջները:


	Դիտողությունը ընդունվել և  տեքստը խմբագրվել է:




















